
Dende fai años plantegóse la necesidá de realizar polítiques acordes colos Oxetivos de 
Desenvolvimientu Sostenible que aborden, ente otros fines, el respetu a los derechos 
humanos, ente los que s’alcuentren los derechos d’autor.

Sicasí, l’apaición de los servicios dixitales anubrió esa necesidá, impulsando un auténticu 
espoliu de les nueses obres pola vía de los fechos consumaos, dándo-y cobertoria llegal o 
utilizando los nuesos derechos como moneda de cambéu frente a otros intereses 
económicos, lo que intensificó l’empobrecimientu del trabayu de escritores/es, traductores/es 
y el deterioru del patrimoniu cognitivu y cultural común. 

Esti espoliu o espropiación forzosa de los nuesos derechos ta acelerándose col 
desenvolvimientu de la intelixencia artificial xenerativa (IAG). Los entamadores de IAG 
realizaron y realicen el so trabayu baxo’l principiu de «too val», lo que nun ye sostenible. 
Construyir un software utilizando les nueses obres como materia prima y, dempués, 
imponenos un modelu de negociu pa esfrutar d’esa nueva infraestructura ye inxustu y 
abusivu.

Ante la falta de respetu al trabayu de los escritores/es y traductores/es solicitamos que:

• Se protexan, con una aición pública decidida, tresparente y tresversal, los bienes 
esenciales pa la vertebración de la sociedá, ente los que s’alcuentren les nueses 
obres y los valores sociales implícitos nes mesmes.

• S’estableza como únicu camín pal desendolque del software de IAG les 
obligaciones de solicitar autorización, pagar y dar información abonda y 
detallada a los creadores, del mesmu mou que s’establecen principios 
irrenunciables nel desarrollu d’otros productos que afeuten a la ciudadanía. Ensin 
derechos claramente establecíos y respetaos, estos desapaecen.

• Nun s’aceute la promoción d’un nuevu contratu social que «llavie» l’usu non autorizáu 
de les nueses obres nel desa roollu del software de IAG pola vía de los fechos. Pa ello 
ye indispensable que les Alministraciones Públiques nun favorezan nin utilicen 
software de IAG que nun se desarrollara con un respetu plenu, non solo a los 
nuesos derechos como autores, sinón tamién a los derechos de privacidá de tola 
ciudadanía y con respetu al mediu ambiente.

POR UNA INTELIXENCIA 
ARTIFICIAL XENERATIVA 
SOSTENIBLE IAG~


